
 
Maakt Wunner wohr  

 
Text: Cord Denker 2021 

 

Melodie: EG 449 – Johann Georg Ebeling 1666 

 
 

Mal mutt dat enden, Angst mutt sik wenden, 
Minschen wüllt singen, Gott Loff to bringen 

för all sien Goodheit, för Leven un Licht. 
Nu sünd dor Klagen, de Tied hett ehr Fragen… 

Man Gott sien Hannen bringt Wunner tostannen, 
he kiekt uns an mit een fründlich Gesicht. 

 
Christus dien Wesen, Bangnis to lösen, 

stah uns to Sieden in düsse Tieden, 
wo sik de Welt na de düüstrer Sied dreiht. 
Tieden ward öller, maak du ehr wat heller: 

Dien Wöör schüllt klingen, den Düvel to dwingen. 
Wannel den Missmoot to Lust u nto Freid! 

 
Geist, laat di ropen, Dören staat open, 
laat di bewegen, bring uns den Segen, 
open de Ogen un maak uns dat kloor. 

Gott will uns geven dat Lachen, dat Leven, 
will uns so lenken, mit Leevde beschenken, 

driggt uns op Hannen un Wunner ward wohr. 


